
INTENZJONIJIET VOKAZZJONALI  

GĦAL WAQT IT-TALBA TAR-RUŻARJU 

 

Il-Misteri tal-Ferħ 

1. It-Tħabbira ta’ l-Anġlu - Nitolbu lil Marija biex ħafna żgħażagħ iwieġbu 

b’ġenerożita għas-sejħa li qiegħed jagħmlilhom Alla.  

2. Il-Viżitazzjoni - Nitolbu lil Marija biex il-familja tagħna tkun sors ta’ 

vokazzjonijiet awtentiċi. 

3. It-Twelid ta’ Ġesù - Nitolbu lil Marija għas-saċerdoti u l-persuni 

kkonsagrati li ddedikaw ħajjithom għall-bżonnijiet ta’ ħuthom. 

4. Il-Preżentazzjoni fit-Tempju - Nitolbu lil Marija biex il-ġenituri 

jrawwmu, jirrispettaw u jiggwidaw lil uliedhom li jista’ jkun li 

qegħdin iħossuhom imsejħa għall-ħajja saċerdotali.  

5. Is-Sejba ta’ Ġesù fit-Tempju - Nitolbu lil Marija sabiex it-tfal jiġu 

rrispettati u mogħtija formazzjoni reliġjuża.  

 

Il-Misteri tad-Dawl 

1. Il-Magħmudija ta’ Ġesù - Nitolbu sabiex l-insara kollha jsiru iktar konxji 

tas-sejħa li ħadu fil-magħmudija, dik li jwasslu l-Aħbar t-Tajba lill-

oħrajn. 

2. It-Tieġ ta’ Kana - Nitolbu sabiex il-ġenituri jgħixu s-sejħa tagħhom taż-

żwieġ u jinkoraġġixxu ’l uliedhom biex jkunu miftuħa għas-sejħa 

ta’ Ġesù. 



3. It-Tħabbira tas-Saltna ta’ Alla - Nitolbu sabiex il-Mulej jibgħat iktar 

saċerdoti, reliġjużi u lajċi kkonsagrati qaddisa biex ixandru l-Bxara 

t-Tajba tas-Saltna. 

4. It-Trasfigurazzjoni - Nitolbu sabiex ikollna l-grazzja li ngħixu ħajjitna 

bil-ħarsa tagħna ffissata fuq il-ħwejjeġ tas-sema. 

5. It-Twaqqif tal-Ewkaristija - Nitolbu għal iktar saċerdoti qaddisa sabiex 

il-poplu ta’ Alla ma jonqsu qatt id-don tal-Ewkaristija.  

 

Il-Misteri tat-Tbatija 

1. L-Agunija fil-Ġnien - Nitolbu lil Marija sabiex is-saċerdoti jagħrfu 

jħarsu lejn il-valur tat-tbatija fil-ħajja tagħhom meta jgħaqqduha 

mat-tbatija ta’ Ġesù. 

2. Il-Flaġellazzjoni - Nitolbu lil Marija sabiex is-saċerdoti jħossu                       

l-preżenza ta’ Ġesù f’mumenti ta’ dwejjaq u qtiegħ il-qalb. 

3. L-Inkurunazzjoni bix-Xewk - Nitolbu lil Marija sabiex is-saċerdoti u 

dawk kollha li ddedikaw ħajjithom għall-missjoni ta’ Ġesù jkunu 

fidili lejn Kristu u lejn il-Knisja. 

4. Ġesù jerfa’ s-Salib - Nitolbu lil Marija, l-Omm tagħna, sabiex dawk iż-

żgħażagħ li jridu jkunu dixxipli ta’ Ġesù jkollhom il-kuraġġ li 

jerfgħu s-salib u jimxu warajh. 

5. It-Tislib u l-Mewt ta’ Ġesù - Nitolbu lil Marija sabiex id-dixxipli kollha 

ta’ Ġesù fil-ħajja tagħhom ikunu xhieda tal-Misteru tal-Għid.  

 

 



Il-Misteri tal-Glorja 

1. Il-Qawmien mill-Mewt - Nitolbu lil Marija sabiex is-saċerdoti u                         

r-reliġjużi jkabbru fihom il-ferħ tal-konsagrazzjoni tagħhom u 

jagħrfu f’Ġesù Rxoxt l-għan tal-ħajja tagħhom. 

2. It-Tlugħ fis-Sema - Nitolbu lil Marija sabiex tkun ta’ kuraġġ għal ħafna 

persuni ġenerużi biex jagħżlu b’entużjażmu li jimxu wara Ġesù. 

3. L-Inżul tal-Ispirtu s-Santu - Nitolbu lil Marija sabiex tidħol għalina 

quddiem Alla biex jibgħat ħafna Appostli li, mimlijin bl-Ispirtu ta’ 

Alla, jkunu jistgħu jwasslu l-Bxara t-Tajba lill-ġnus kollha. 

4. It-Tlugħ fis-Sema ta’ Marija - Nitolbu lil Marija sabiex tkun ma’ dawk 

kollha li qegħdin iħejju ruħhom għas-saċerdozju u l-ħajja 

kkonsagrata. 

5. L-Inkurunazzjoni ta’ Marija bħala Reġina tas-Sema u tal-Art - Nitolbu 

lil Marija sabiex l-insara kollha jikkommettu ruħhom li jgħixu           

s-sejħa universali għall-qdusija.  

 


